Менің туған жерім.

 Талай  жазушы мен ақынның, талай суретші мен қылқалам шеберлерінің шығармасында арқау болып, қаламының ұшына қуат бітіріп, әсер еткен екі тақырып бар  бұл - Отан мен Туған жер және Махаббат пен Сезім!

Әр адамның Туған Жеріне бүйрегі бұрып, соны аңсап тұратыны анық. Торығып-қамықса да, қуанып-шаттанса да барар жері, басар тауы, сағынышы мәнгілік сол Туған Жері ме деймін?!


Сенсіз маған мына дүние тар шығар,
Әркімнің-ақ Туған Жері бар шығар?!
Самал желің, жусаның мен бұлағың,
Әр кез менің сағынышым боп тұрар-деп ақын жырлағандай, менің де - сіздің де Туған Жеріміз бар екені ақиқат!

      Ендеше   туған жеріміз – Қостанай облысы туралы әңгіме етейік.

Қазақстанның солтүстік облыстары ішінде Қостанай облысы - аумағы мен халық санынан  ең үлкені. 

Ол Ресей Федерациясының үш облысымен (Орынбор, Челябі, Қорған) және Қазақстан Республикасының төрт облыстарымен (Ақтөбе, Қарағанды, Ақмола жөне Солтүстік Қазақстан)  шектеседі.

Облыс аумағы 196 мың шаршы шақырым жерді, яғни Қазақстан аумағы-ның 7,7 пайызын алып жатыр. Облыс аумағының солтүстіктен оңтүстікке дейінгі аралығы 750, ал батыстан шығысқа дейінгі аралығы — 250 - 400 шақырым. 

Бүкіл ресейлік Орталық Атқару Комитеті Президиумының  1936 жылдың 26 шілдесіндегі  Қауылысымен Қазақ ҚСР-і құрамында Қостанай облысы құрылды. Бұл құжатта, атап айтқанда «Ақтөбе облысы екі облыс: Ақтөбе және Қостанай облыстарына бөлінсін. ... Қостанай облысы құрамына Қостанай, Федеров, Қарабалық, Меңдығара, Семиозер, Обаған, Урицкий, Жітіқара, Батпаққара, Таранов, Торғай аудандары және Қостанай қаласы енгізілсін. Қостанай облысына Қарағанды облысының Пресногорьковск ауданы қаратылсын... » делінген.

 Енді облыс құрамына 16 аудан: Алтынсарин ауданы (орталығы — Обаған селосы), Амангелді (Амангелді с.), Әулиекөл (Әулиекөл с.), Денисов (Денисовка с.), Жангелдин (Торғай с.), Жітіқара (Жітіқара қ.), Қамысты (Қамысты с.), Қарабалық (Қарабалық кенті), Қарасу (Қарасу с.), Қостанай (Затобол кенті), Меңдіқара (Боровской кенті), Наурызым (Қарамеңді с.), Сарыкөл (Сарыкөл с.), Таранов (Таран с.), Ұзынкөл (Ұзынкөл с.), Федоров (Федоров кенті) мен облысқа тікелей бағынатын Қостанай, Рудный, Арқалық және Лисаковск қалалары кіреді.

Облыстың әкімшілік орталығы — Қостанай қаласы, оның негізі 1879 жылы қаланған. Тобыл өзені бойында орналасқан.

Табиғаты 

Облыс территориясы Аят, Обаған өзендерінің ағындары өтетін айтарлықтай жазық жер бедерімен сипатталады.

Солтүстік бөлігін Батыс-Сібір ойпатының оңтүстік-шығыс шеткері аймағы алып жатыр, одан оңтүстікке қарай Торғай үстірті орналасқан; облыстың батысында – Орал бойындағы үстірттің толқынды жазық даласы, ал оңтүстік-батысын Сарыарқаның даласы алып жатыр. 

       Облыстың солтүстік бөлігінде қызыл бозды-әркелкі шөпті өсімдікті, қайың-көктеректі және қарағай орманды (Арақарағай, Аманқарағай) қара топырақ басым; орта бөлігінде – қызыл бозды-әркелкі шөпті өсімдікті қызғылт топырақ, Наурзым қарағай орманы, оның негізінде аттас қорық ұйымдасқан, оңтүстік жартысында бозқызғылт топырақ және бетегелі-бозды және жусанды өсімдікті сұр топырақ. 

  Солтүстік жағын қара топырақ, орта бөлігін қоңыр-қызғылт топырақ, ал оңтүстік  бөлігін сүр топырақ белдемі алып жатыр. Қара және қоңыр-қызғылт топырақтар облыстың солтүстік және орталығы аудандарында егін шөп мен мал шаруашылығына өркендетуге қолайлы. Оңтүстіктегі сұр топырақты бөлігі құнарлығының төмен болуынына байланысты негізінен, мал шаруашылығына қолайлы. Облыс жеріндегі топырақ жамылғысының бойлық бағытта белдемдік байланыстағы өсімдік жамылғысы таралған. Оның солтүстік жіңішке бөлігін орманды-дала белдемі алып жатыр. Орманды жерлері негізінен, әр түрлі бұталар өскен терек аралас қайыңды шоқтардан тұрады. 


          Климаты өткір континенталды және өте құрғақ. Қыс ұзақ, аязды, қатты желімен және боранымен, жазы ыстық, құрғақ. Облыстың солтүстігінде жылдық жауын-шашынның мөлшері 250-300 мм және оң түстікте 240-280 мм. Вегетациялық мерзім солтүстікте 150-175 тәулік және оң түстікте 180 тәулік. 

Облыстың жер қойнауы пайдалы қазба байлықтарға бай: магнетиттік және солиттік темір рудалары, бокситтер, сұр көмір, асбест, отқа төзімді және кірпіш құмдары, флюстік және цементтік әк тастар, шыны құмы, құрылыс тастары және т.б. Магнетиттік рудалар және сұр темірлердің жалпы қоры 15,7 млрд. тоннаны құрайды. Пайдалы қазбалар және минералдық шикізаттар табылған жерлердің 400-ге жуығы барланды, оның ішінде 68 – жер астындағы сулар, боксит табылған 19 орын ашылған, 7 – алтын, бір-бірден – никель және күміс. 


     Өзен торабы сирек. Облыс бойынша шамамен 310 ұсақ өзендер бар. Ең ірі өзендер–Тобыл және Торғай. Тобыл өзенінде Жоғарғы Тобол, Қаратамар және Амангельді су қоймалары орналасқан.

    Тобыл мен Торғай өзендеріне және олардың салаларында көптеген бөгендер мен суару жүйелері салынған.  Жер асты сулары облыстың барлық жерінде бар.


Облыста 5 мыңнан астам көл бар. Ең ірілері Торғай жырасында орналасқан – Құсмұрын, Сарымойын, Ақсуат, Сарықопа. Кейбір тұзды көлдердің (Әулиесор, Сабынды, Қарабасты, Қарақалпақ, Жылысор, Балықты, Ақсуатсор, т.б.) емдік және курорттық маңызы бар.

Орман алқапты жер ауданы 217, 5 мың га, соның ішінде 151, 2 мың га табиғи отырғызындылар. Тың жерлерін игеруге байланысты қара топырақты және қызғылт топырақты барлық аудан жыртылып тасталған. 

      Қостанай облысының мал және өсімдік әлемі қорлары өркениетті балық аулау және аң аулауды ұйымдастыру үшін, көлдік-тауарлық балық шаруашылығын, аң шаруашылығы және орман шаруашылығын игеруге жарамды. Облыстың жер бетіндегі жануарлар фаунасына 52 түрлі сүт қоректілер, 267 тұрақты немесе уақытша мекендейтін құстар, 10 түрлі қос мекенділер мен бауырымен жорғалаушылар жатады, су қоймаларында балықтың 24 түрі мекендейді. 


       Наурзум қорығы мемлекеттік табиғи мұра және облыстың мақтанышы болып табылады. 

     Жануарлар дүниесі. Облыстың жануарлар дүниесі әр түрлі. Жыртқыш аңдардың ішінен қасқыр, түлкі, қарсақ, күзен жиі кездеседі. Ақ қоян, ор қоян, құм тышқаны, сарышұнақ, аламан, қосаяқсекілді кеміргіштер көп тараған. Орманды-дала белдемінде елік, оңтүстіктің шөлейтті жерлерінде ақбөкендер жайылады. Облыста құстардың сан алуан түрлері мекендейді. 

Шаруашылығы. 

Қостанай қаласы облыстың әкімшілік, сауда, индустриялық, әлеуметтік және мәдени орталығы болып табылады.

Өңірдің ең ірі елді мекендері: Қостанай, Рудный, Лисаковск, Жетіқара және Арқалық.

Қазан төңкерісіне дейін Қостанай  облысының жерінде көшпелі мал шаруашылық қалыптаскан. 19 ғасырдың соңына қарай орыс қоныстанушыларының егін шаруашылығы  дами бастады. Жітіқара қаласында алтын өндіру және Қостанай қаласында ауылшаруашылыққа негізделген ұн өндіру өнеркәсібі дамыды. 1939 — 40 жылдары Ақмола — Қарталы, 1958 жылы  Қостанай — Рудный — Жітіқара темір жолдарын салуға, темір мен асбест кен орындарын, тың және тыңайған жерлерді игеруге (1954 — 1960) байланысты облыс экономикасы жедел дамып, Қазақстандағы аса ірі өнеркәсіптік және ауылшаруашылық облыстарының біріне айналды.

 Өнеркәсібінің басты саласы — темір кені, боксит және асбест өндіріп, байытатын ірі кәсіпорындары бар таукен өнеркәсібі саналады. Оған көмекші салалар есебінде энергетика, машина жасау, металл өңдеу өнеркәсіптері дамуда.  Таукен өнеркәсібінің ірі кәсіпорыңдары — Соколов-Сарыбай (Рудный қаласында), Қашар (Қашар кентінде), Лисаков (Лисаковск қаласында) кен байыту комбинаттары. Бұларда Қазақстандағы темір кентасының 85%-ы өндіріледі. Лисаков кен байыту комбинаты өзі өндіретін оолиттік темір кентінің Германияның қара металлургия кәсіпорындарына жеткізеді. Жітікара кеніндегі асбест комбинаты өз өнімін көптеген шет ел мемлекеттеріне шығарады. Боксит кені Аркалық пен Краснооктябрь кен орындарынан алынып, Павлодардың алюминий зауыттына өңдеуге жіберіледі. 

Облыс өнеркәсібінің басқа ірі салаларына құрылыс материалдарын өндіретін, тамақ және жеңіл өнеркәсіптері жатады. Тамақ өнеркәсібінің құрамында ет, сүт, сары май, ұн-жарма, нан, сыра, минералды су өндіретін салалар дамыған. Олардың ең ірі кәсіп-орындары — Қостанай мен  Жітіқараның ет комбинаттары, Қостанай, Рудный, Жітіқара, Лисаковск және Аркалық калаларының сүт комбинаттары. Аудан орталықтары мен кейбір ірі ауылдарда май заут орналасқан. Жеңіл өнеркәсіп құрамында мата тоқу, киім мен аяқ киім тігу кәсіпорындары бар. Олардың ең ірілері Қостанайдағы  "Большевичка" комбинаты тігін және аяқ киім фабрикалары. Астық өнімдері комбинаты металл өндеу өнеркәсіптері дамуда. Машина жасау мен металл өңдеу өнеркәсібінің орталықтары: Қостанай ("Агромаш" ). Облыстың электр энергетикасы Бұхара газы мен Екібастұз көмірін пайдаланады. 

Ауыл шаруашылығы. Қостанай  облысы Қазақстандағы ең ірі егін және мал шаруашлығымен айналысатын аймақ. Мұнда республиканың 18%-ға жуық егіс алқабы және 13%-дай ірі кара малы шоғырланған. Ауыл шаруашылық жерінің жалпы аумағы 18,1 шн. га, оның 4723,3 мың га-сы егістік жер, 136,0 мын га-сы шабындық, 450,0 мың га-сы жайылым. 

Халқы. Халқының саны бойынша Қазақстанның ең ірі облыстарының бірі (республикада 5-орында). Халықтың жартысынан көбі қалалық жерде орналасқан (54,2%). Олар негізінен облыс орталығында — Қостанай қаласы мен ірі өнеркәсіп орталықтары саналатын калаларда (Рудный, Лисаковск, Арқалық және Жітіқара) және кеніштер маңындағы (Қашар, Павловск, Горняк, Октябрь) кенттерде шоғырланған. Ауылдық жерде облыс халқының 45,8%-ы қоныстанған. Халқының басым көпшілігін қазақтар мен орыстар құрайды.

 2010 жылғы санақ бойынша облыс тұрғындары саны  882 018 адам құрады. Олардың жартысынан астамы қалаларда тұрады. Қостанай қаласының тұрғындар саны — 221 мыңнан астам.

2009 жылғы санақ бойынша  орыстар— 42,98%, қазақтар— 37,14%, украин— 9,58%, неміс— 3,16%, татар 1,92%, белорус 1,71% , басқа ұлттар— 3,51% құрады. 

Тығыздығы бір шаршы метрге 4,5 адам орналасады.  Ең аз адам  облыстың оңтүстік жағында, оның тығыздығы 0,4 - 0,8 бір км шаршы жер. 

Пайдаланған әдебиеттер.

1. Қазақстан. Ұлттық энциклопедия. 6 том. / бас. ред. Б.Аяған. - Алматы: «Қазақ энциклопедиясының» Бас редакциясы, 2004. - 

Б. 69-73.

2.  Алтын дала: Костанайская область: фотокнига / сост. Г. Дильдяев; осн. фотосъемка В. Бугаева; предисл. С. Кулагина.- Алматы: Атамұра, 2005.- 352бет: фот.

3.  Костанайская область: [альбом] / фот. Е. Жукова.- Костанай, 2005.- 24с.:фот.

